
 
Téarmaí agus Coinníollacha 

Costais incháilithe: 

• Costais a bhaineann le healaíontóirí, éascaitheoirí, taibheoirí, srl. a íoc as a 
gcuid seirbhísí. 

• Costais chlosamhairc agus trealamh / ábhair ar cíos. 
• Táille Ceardlainne Fóirdheonaithe/Táille Ticéad Fóirdheonaithe: Costais chun 

praghas ticéid a fhóirdheonú don imeacht, más infheidhme. 
• Sócmhainní a dhearadh le haghaidh margaíochta agus cur chun cinn.  

Maoiniú Neamh-Incháilithe: 

• Trealamh nó troscán a cheannach– soilsiú, teicneolaíocht chlosamhairc, lena n-
áirítear uirlisí ceoil. 

• Rátaí nó cánacha údaráis áitiúil. 
• Costais foirne: Ní chlúdaítear costais a bhaineann le tuarastail foirne ná costais 

bhreise foirne le haghaidh uaireanta níos faide. 
• Níl costais lóistín d'ealaíontóirí, do thaibheoirí nó do bhaill foirne incháilithe. 
• Táillí gairmiúla le haghaidh seirbhísí dlí agus cuntasaíochta. 
• Costais árachais bhliantúla: Níl costais árachais bhliantúla ghinearálta 

incháilithe, ach amháin árachas in aghaidh an imeachta. 
• Costais a bhaineann le bia agus deoch. 

Cúnamh: 

• Cuirfear suas le 90% den mhaoiniú ar fáil don imeacht/do na himeachtaí faoin 
scéim phíolótach. Is €250 an dámhachtain íosta agus is €2,000 an dámhachtain 
uasta (is do shraith imeachtaí, thar thréimhse ama, an dámhachtain uasta) 

• Caithfidh imeachtaí a bheith ar siúl ó 6pm i gCathair na Gaillimhe idir an 1 
Aibreán agus an 11 Samhain. 

Cé atá i dteideal iarratas a dhéanamh: 

Caiféanna ina bhfuil suíocháin atá lonnaithe i lár chathair na Gaillimhe agus i 
Sráidbhaile Bhóthar na Trá.  

Féach ar an léarscáil, mura bhfuil tú cinnte an bhfuil do ghnó incháilithe, déan 
teagmháil le Kate Howard ag kate.howard@galwaycity.ie. 



 

Conas iarratas a dhéanamh: 

1. Íoslódáil an fhoirm Léirithe Spéise ó shuíomh gréasáin Chomhairle Cathrach 
na Gaillimhe. 

2. Comhlánaigh an fhoirm leis an imeacht/na himeachtaí beartaithe.  
3. Spriocdháta Dé Máirt 18 Márta.  
4. Ní chuirfear iarratais neamhiomlána ná déanacha san áireamh. Tá téarmaí 

agus coinníollacha iomlána i bhfeidhm.   

Coinníollacha Maoinithe  

1. Déanfar íocaíochtaí deontais bunaithe ar shonraisc íoctha agus admhálacha a 
chuirfear isteach mar aon le cruthúnas íocaíochta don chaiteachas beartaithe a 
cuireadh isteach ar an bhfoirm iarratais bhunaidh agus a cheadófar ina dhiaidh 
sin sa litir thairisceana.  

2. Ní cheadaítear íocaíochtaí in airgead tirim a dhéanamh le soláthraithe. 
3. Ní mór cláir a fhógairt go háitiúil agus ar na meáin shóisialta, agus aitheantas a 

thabhairt don tacaíocht atá tugtha ag Comhairle Cathrach na Gaillimhe agus ag 
an Roinn Ealaíon, Meán, Cumarsáide, Cultúir agus Spóirt. Cuirfear lógónna ar 
fáil do thograí a n-éireoidh leo. 

4. Sa chás go dtugtar deontas d'imeacht ar leith ní bheidh Comhairle Cathrach na 
Gaillimhe freagrach as árachas an imeachta sin.  Ní mór don lucht eagraithe a 
chinntiú go bhfuil árachas leordhóthanach i bhfeidhm roimh thús aon imeachta. 

5. Tá sé de fhreagracht ar an iarratasóir a chinntiú go bhfuil gach cead, ceadú, 
ceadúnas nó toiliú a theastaíonn le haghaidh d'imeachta daingnithe.  

6. Má éiríonn le d'iarratas, ní mór fianaise ar dhliteanas poiblí cuí a chur ar fáil. 
Iarrfar ar an lucht eagraithe freisin Comhairle Cathrach na Gaillimhe a shlánú 
maidir lena n-árachas dliteanais phoiblí.  

 
Riachtanais do Ghnólachtaí Rathúla: 
 

1. Suirbhé faoi chuairteoirí: Suirbhé gearr faoi chuairteoirí a dhéanamh chun 
sonraí a bhailiú maidir le freastal, uimhreacha agus eispéireas na gcuairteoirí. 
Cabhróidh na sonraí seo rath an chláir phíolóta a mheas agus tabharfaidh siad 
léargas luachmhar ar fhreastal imeachtaí déanach san oíche. 



2. Ceistneoir Meastóireachta: Ceistneoir meastóireachta a chomhlánú chun 
éifeachtacht an tionscnaimh a mheas agus an méid a fuarthas amach ón gclár 
píolótach a roinnt. 

3. Fógra go bhfuil Imeacht Curtha siar/ar Ceal: Sa chás go gcuirtear siar nó go 
gcuirtear ar ceal é (go hiomlán nó go páirteach), ní mór teagmháil a dhéanamh le 
Comhairleoir Geilleagair Oíche Chomhairle Cathrach na Gaillimhe chun an t-
ábhar a phlé. 

4. Aitheantas as Tacaíocht: Ní mór aitheantas* a thabhairt do Chomhairle 
Cathrach na Gaillimhe agus don Roinn Ealaíon, Cultúir, Cumarsáide, Meán agus 
Spóirt ar gach ábhar poiblíochta, preasa, margaíochta, suíomh gréasáin agus 
ardán meán sóisialta a bhaineann leis an gclár píolótach. Ní mór cóipeanna de 
na hábhair sin go léir a sheoladh chuig an gComhairleoir Geilleagair Oíche sula 
ndéantar aon chur chun cinn. 

Aitheantas: 
*Is Tionscnamh Píolótach Geilleagair Oíche de chuid Chomhairle Cathrach na 
Gaillimhe é Café Lates, le tacaíocht ó Chomhairle Cathrach na Gaillimhe agus ón Roinn 
Ealaíon, Cultúir, Cumarsáide, Meán agus Spóirt.  #CaféLates #GalwaybyNight 
#GalwayCityNTE 
Achomhairc:  
Féadfaidh iarratasóir achomharc a dhéanamh chuig Eimear.Coleman@galwaycity.ie 
mura bhfuil an t-iarratasóir sásta le toradh a n-iarratais. Ní mór achomharc a 
dhéanamh laistigh de 5 lá oibre ó dháta na litreach cinnidh/ ríomhphoist cinnidh. 
Déanfar athbhreithniú ar an achomharc agus ar chríochnú an athbhreithnithe, eiseofar 
cinneadh chuig an iarratasóir.   
 
Coinníollacha Íocaíochta: 
Chun íocaíocht a fháil, ní mór don iarratasóir a n-éiríonn leo an méid seo a leanas a 
chur ar fáil: 

1. Foirm do sholáthraithe nua chomhlánaithe ó Chomhairle Cathrach na 
Gaillimhe lena mbeidh deimhniú clárúcháin chánach agus cóip de 
cheanntásc an ráitis bhainc. Tabhair faoi deara go dtógann sé suas le 2 
sheachtain foirmeacha soláthraithe a phróiseáil.  

2. Ní mór fianaise gur tharla an t-imeacht (mar shampla fianaise i bhfoirm 
grianghraif, suas le 5 íomhá jpeg ardchaighdeáin a sholáthar ar a MHÉAD, 
cóipeanna de ghnéithe preasa agus fianaise a thugann aitheantas do 
Chomhairle Cathrach na Gaillimhe agus don Roinn Ealaíon, Meán, 
Cumarsáide, Cultúir agus Spóirt ar GACH ábhar poiblíochta faoi do 
thionscadal.  leis na lógónna le feiceáil go soiléir, ar gach ábhar clóite, 
agallamh, agus postálacha ar na meáin shóisialta - (Cuirfear lógónna ar fáil 
duit má éiríonn leat).   

3. Sonraisc a bhaineann leis an maoiniú a ceadaíodh sa litir thairisceana. Ní 
cheadaítear íocaíochtaí in airgead tirim a dhéanamh le soláthraithe.  

4. Is trí Ríomhaistriú Airgid (RAA) amháin a dhéanfar an íocaíocht.  



5. Mura gcuirtear an tuairisc riachtanach agus admhálacha gaolmhara ar ais, 
forghéillfear an deontas.   

 
Féilte Chathair na Gaillimhe 2025: 

• 30 Eanáir - 2 Feabhra Féile Ghaeilge Tonnta 
• 15 - 17 Márta Féile Phádraig 
• 8 - 13 Aibreán Féile Idirnáisiúnta Litríochta Cúirt 
• Mí na Bealtaine, Tionscnamh Ealaíon Age & Opportunity* 
• 2 - 10 Bealtaine Féile Amharclannaíochta na Gaillimhe 
• 17 - 18 Bealtaine Féile Tóstal* 
• 19 - 22 Meitheamh Féile Ucailéile na Gaillimhe 
• Iúil Féile Ealaíon an Taoibh Thiar* 
• 8 - 13 Iúil Fleadh Scannán na Gaillimhe 
• 14 - 27 Iúil Féile Idirnáisiúnta Ealaíon na Gaillimhe 
• 28 Iúil - 3 Lúnasa Rásaí na Gaillimhe 
• 11 - 14 Meán Fómhair Féile Aeráide na Gaillimhe  
• 26 - 28 Meán Fómhair Féile Idirnáisiúnta Oisrí na Gaillimhe 
• 26 - 12 Deireadh Fómhair Ailtireacht ag an Imeall* 
• Deireadh Fómhair Féile Ealaíon an Taoibh Thoir* 
• 10 - 19 Deireadh Fómhair Féile Idirnáisiúnta Ealaíon Baboró do Leanaí* 
• 21 - 27 Deireadh Fómhair Féile Ghrinn na Gaillimhe* 
• 25 - 26 Deireadh Fómhair Macnas* 
• 7 - 23 Samhain Féile Ealaíon TULCA* 
• 14 Samhain - 22 Nollaig Margadh na Nollag* 

 
Imeachtaí & Tionscnaimh 2025 

• 9 - 14 Feabhra Seachtain na nGiobal 
• 1 Bealtaine Gradaim an Mhéara 
• 10 - 18 Bealtaine Seachtain na Rothar 
• 7 Meitheamh Cruinniú na nÓg 
• 16 - 24 Lúnasa Seachtain na hOidhreachta 
• 19 Meán Fómhair Oíche Chultúir 
• 29 Meán Fómhair - 5 Deireadh Fómhair Seachtain an Aosaithe Dhearfaigh 
• 27 Deireadh Fómhair - 2 Samhain Sos lár téarma d’Oíche Shamhna / Imeachtaí 

do Shamhain 
• 31 Nollaig Oíche Chinn Bliana Féile Fhéiltiúil do Theaghlaigh 

 
 
*Dátaí measta 
 


